
QORTI TA' L-APPELL KRIMINALI

ONOR. IMHALLEF
LAWRENCE QUINTANO

Seduta ta' -4 ta' Ottubru, 2013

Appell Kriminali Numru. 110/2012

lI-Pulizija
(Supt. Norbert Ciappara)
Vs
Leo Borg

[I-Qorti,

Rat |-akkuza dedotta kontra I-appellant detentur tal-karta
tal-identita™ numru 511483(M), quddiem il-Qorti tal-
Magistrati (Malta) bhala Qorti ta’ Gudikatura Kriminali talli
nhar is-7 ta’ April, 2006, u matul dawn l|-ahhar sitt xhur ta’
gabel din id-data:

a. Biegh jew xort'ohra ttraffika fir-raza mehuda mill-
pjanta cannabis jew xi preparazzjonijiet li jkollhom bhala
bazi din ir-raza, u dan bi ksur tal-Artikolu 8(b) tal-Kapitolu
101 tal-Ligijiet ta’ Malta;

b. U aktar talli kellu fil-pussess tieghu r-raza mehuda
mill-pjanta cannabis, jew xi preparazzjonijiet li jkollhom

bhala bazi din ir-raza, u dan bi ksur tal-Artikolu 8(a) tal-
Kapitolu 101 tal-Ligijiet ta’ Malta, liema droga nstabet ftali
cirkostanzi li juru li ma kinitx ghall-uzu esklussiv tieghu;

U aktar talli nhar is-7 ta’ April, 2006:

C. Ittraffika, biegh, qassam, jew offra li jittraffika, ibiegh
jew igassam medicina psikotropika u ristretta (ecstasy)
minghajr  awtorizzazzjoni  specjali  bil-miktub  mis-
Supritendent tas-Sahha Pubblika, bi ksur tad-
disposizzjonijiet tal-Ordinanza dwar il-Professjoni Medika
u I-Professjonijiet li ghandhom x’jagsmu maghha, Kapitolu
31 tal-Ligijiet ta’ Malta, u r-Regolamenti dwar il-Kontroll
tal-Medicini, Avviz Legali 22 tal-1985 kif emendati;

d. U aktar talli kellu fil-pussess tieghu medicina
psikotropika u ristretta (ecstasy) minghajr awtorizzazzjoni
specjali bil-miktub mis-Supritendent tas-Sahha Pubblika,
bi ksur tad-disposizzjonijiet tal-Ordinanza dwar il-
Professjoni Medika u [|-Professjonijiet |i ghandhom
x’jagsmu maghha, Kapitolu 31 tal-Ligijiet ta’ Malta, u r-
Regolamenti dwar il-Kontroll tal-Medicini, Avviz Legali 22
tal-1985 kif emendati, liema medicina nstabet ftali
c¢irkostanzi li juru li ma kinitx ghall-uzu esklussiv tieghu.

Rat is-sentenza tal-Qorti tal-Magistrati (Malta) bhala Qorti
ta’ Gudikatura Kriminali tat-23 ta’ Frar, 2012, li biha wara li
rat l-artikoli 8(a), 8(b), 22(2)(b)(i) tal-Kapitolu 101 tal-
Ligijiet ta’ Malta, I-artikolu 120A tal-Kapitolu 31 tal-Ligijiet
ta’ Malta, I-Avviz Legali 22/1985 sabet lill-appellant hati u
kkundannatu piena karcerarja ghaz-zmien ta’ tliet snin.
Ikkundannatu ukoll illi jhallas multa ta’ €3,000.

Rat ukoll I-artikolu 533 tal-Kapitolu 9 tal-Ligijiet ta’ Malta u
kkundannat lill-appellant ghal hlas ta’ I-ispejjez peritali
ghall-ammont €849.17.

Ordnat il-konfiska tad-droga kollha lilha esebita li ggib I-
ezebit numru KB 123.2007 u d-distruzzjoni ta’ I-istess
tramite I-Ispizjar Mario Mifsud, kif ukoll dak kollu lilha
esebit, cioe’ KA 166.2006 (mobile Samsung), ghajr ghall-

vettura appartenenti lil Kristen Mifsud u dokumenti
personali tal-imputat.

Rat ir-rikors tal-appellant minnu pprezentat fis-6 ta’ Marzu,
2012, li bih talab li din il-Qorti joghgobha tvarja u tirriforma
s-sentenza appellata billi filwaqt li tikkonfermaha fdik il-
parti taghha fejn sabet |lill-esponent hati tal-
imputazzjonijiet lilu addebitati tvarja l-istess sentenza f'dik
il-parti taghha |i tikkoncerna I-piena inflitta billi tinfliggi
piena li taghmel aktar ghall-kaz.

Fliet I-atti kollha proc¢esswali.

Rat il-fedina penali aggornata tal-appellant esebita mill-
prosekuzzjoni fuq ordni tal-Qorti.

Rat illi l-aggravji tal-appellant jikkonsistu fil-fatt li I-piena
imposta fi¢c-¢irkostanzi kienet e¢cessiva.

F'dan ir-rigward jinghad illi mhuwiex kontestat li I-piena
hija fil-parametri tal-ligi.

Dana ammess pero” jibga I-fatt i fkull kaz fih il-
fattiespecie tieghu. Issa pero’ dana I-fattur I-ewwel Qorti
deherilha li kellha tiskartah fuq ir-ragunament li ghandha
timxi kif imxiet fkazi ohra decizi mill-istess Qorti Kkif
preseduta f'dan il-kaz. B’hekk, donnu in omagg ghal xi
kriterju ta’ uniformita’, I-ewwel Qorti stqarret testwalment
Is-segwenti:

‘L-attenwanti fil-piena b’mod generali hija [-ammissjoni
bikrija, fdan il-kaz in kwantu |-imputat kien ovvjament ged
jistenna |-hrug tal-Kontro Ordni, ghazel kif kien dritt tieghu
li jirregistra din wara tali hrug. Taht il-Ligijiet tad-droga, I-
akbar attenwant jinkiseb ex lege bl-applikazzjoni ta I-
Artikolu 29 tal-Kapitolu 101 ta!-Ligijiet ta” Malta, artikolu i
hawn mhux applikabbli. Frankament ghalhekk din il-Qorti
ma tistax tifhem ghala, a kontrarju ta’ kawzi ohra simili,
ghandha titratta mal-imputat b’mod aktar agevolanti”

Issa, pero’, jigi rilevat li I-insenjament ta’ din [-Onorabbli
Qorti u tal-Qorti tal-Appell Kriminali (Sede Superjuri) huwa

bl-inveri. In effetti hemm gurisprudenza kopjuza Ii I-
paraguni huma odjuzi u dana propju minhabba I-fatt li kull
kaz fih I-aspetti partikolari tieghu li jiddistingwuh.

Tabilhaqq |li kieku wiehed kellu, ghall-grazzja tal-
argument, jaghmel l-ezeréizzju li riedet taghmel |-ewwel
Qorti, allura wiehed ukoll ma jistax ma jsibx raguni ulterjuri
fejn jissanhah l-argument li |-piena erogata f'dan il-kaz
kienet ferm gravuza. In effetti, fsentenza moghtija nhar I-4
ta Awissu 2011 fil-proceduri fi-ismijiet “The Police
(Inspector Dennis Theuma) vs Hernan Adahmer Oritz” |-
istess Qorti tat piena ta’ tliet snin prigunerija fejn [-akkuzat
kellu mhux angas minn sbatax (17)- il akkuza, inkluz
akkuzi taht I-Artikoli 96, 95, 222(2) tal-Kap 9, ebda
ammissjoni u ammont u varjeta’ ferm ikbar ta’ sostanzi
illeciti u ebda applikabilita’ tal-Artikolu 29. Fuq dana I-
aspett pero’ l-esponent ser jieqaf hawn u dana propju
ghaliex l-insenjament ta din il-Qorti u tal-Qorti tal-Appell
Kriminali (Sede Superjuri) huwa, kif inghad, ben divers.

llli ghalhekk |-ewwel Qorti, stante li skont hi ma kienx
hemm l-applikabilita’ tal-Artikolu 29 u sabiex tkun konformi
maghha nnifisha, skartat I-aspett tal-progress li [-esponent
ghamel biex hareg mill-vizzju akuta tal-konsum tad-droga.

lI-bran relattiv mis-sentenza appellata huwa s-segwenti:

‘Issa huwa veru |i l-imputat ghamel certu progress in
kwantu ghall-vizzju li kellu fl-abbuz tad-droga u f'dan
ghandu jigi nkurraggit u mbuttat billi jsib ghajnuna mill-
awtoritajiet kompetenti”.

Fuq dan jinghad, fi-ewwei lok, li I-imputat ghamel ftit aktar
minn “Certu progress”. In effetti minn sitwazzjoni li kienet
tezisti sitt (6) snin ilu ta’ problema akuta ta’ uzu frekwenti
hafna ta kannabis u ecstasy, qeghdin f'sitwazzjoni fejn I-
esponent, anki bl-intervent tal-Caritas u bis-support
kontinwu tal-famiija tieghu, ma ghandu ebda problema ta’
droga u huwa kompletament riabilitat.

llli ghalhekk, fit-tieni lok, aktar milli jigi nkorragut, I-
esponent fuq dana l-aspett, ghandhu jigi kongratulat. Bir-

rispett, bis-sentenza taghha, I-esponent gie imbuttat fil-
habs li zgur li mhux awtorita™ kompetenti |i tista’ tghinek
toqghod ‘il boghod mid-droga. Anzi pjuttost jirrizulta bl-
oppost (ara fdan is-sens fost ohrajn is-sentenza tal-Qorti
Kriminali fil-proceduri fi-ismijiet “Ir-Repubblika ta’ Malta vs
Josette Bickle deciza nhar il-15 ta’ Dicembru 2011).

lIli b’hekk jidher car li ghall-ewwei Qorti dana I-aspett tar-
riforma tieghu gie skartat fl-ikkalibrar tal-piena biex b’hekk
l-ewwei Qorti nagset milli tohloq dak li-bilanc necessarju
bejn |-interessi tas-socjeta” u r-riforma tal-esponent. Kif
sewwa sostniet il-Qorti tal-Appell Kriminali fil-kawza II-
Pulizija vs Charles Muscat deciza nhar id-9 ta Mejju 2002
fejn gie ritenut:

“Ili din il-Qorti specjalment f'kazijiet bhal dawn relatati ma
pprokurar u traffikar ta’ droga trid tibbilan¢ja ukoll I-
interess ta’ l-appellant u tar-riforma tieghu bhala cittadin
mal-aspett punittiv u ta’ deterrent ghalih u ghall-persuni
ohra li mbarkaw jew behsiebhom jimbarkaw fuq attivita’
tant nociva ghas-socjeta’ bhalma hu I-ispa¢¢ jew I-
ipprokurar ta’ droga, partikolarment fost persuni ta’ eta’
tenera, fenomenu dan li ta’ kuljum u kull ma jmur ged
johloqg pjaga fis-socjeta” u bir-ragun jikkrea allarm socjali li
jesigi li min jinstab hati ta’ ghemil simili jahsad dak li jkun
zera ftermini ta’ piena”.

Fuq l-istess binarju hija s-sentenza Pulizija vs Mark
Mifsud deciza fis-6 ta’ Dicembru 2002 fejn il-Qorti tal-
Appell Kriminali osservat:

“‘Huwa veru li wiehed ghandu jiehu in konsiderazzjoni ¢-
cirkostanzi personali tal-hati (inkluz xi progress seta’
ghamel minn mindu tressaq il-Qort!) b’mod |i ma jinjorax
ghal kollox ir-riabilitazzjoni, jew riabilitazzjoni potenzjali
tieghu, pero’ meta si tratta ta’ reati serji bhalma huma
traffikar ta’ droga, I-element tad-deterrent u tal-gustizzja
mas-socjeta’ ghandu jipprevali fuq konsiderazzjonijiet
ta’ riabilitazzjoni. L-unika koncessjoni li din il-Qorti hi
lesta li taghti lill-appellant hi tnaqqis ta’ sena biex tirrifletti
dik is-sena li huwa ghamel fil-programm residenzjali”.

F'dan -isfond tajjeb ukoll i jigi mfakkar li I-kuncett tal-
piena huwa, aktar milli kwistjoni ta’ uniformita’, materja
fejn wiehed jipprova johloq bilané bejn il-kuncett ta’
deterrent u I-kuncett tar-riabilitazzjoni tal-hati. Il-kaz
klassiku li jispjega I-evoluzzjoni storika ta’ dawn iz-zewg
kuncetti huwa I|-kaz deciz mill-Qorti tal-Appell Kriminali
(Sede Superjuri) nhar il-1 ta’ Diembru 1994 fil-proc¢eduri fl-
ismijiet “Ir-Repubblika ta’ Malta vs lvan Gatt”. ll-bran
relattiv huwa s-segwenti:

“‘Storikament I-element tad-deterrent flimkien ma’ dak tar-
retribuzzjoni huma konsidrati fost I-iskopijiet principali tal-
piena. Fil-fatt fis-seklu tmintax, studji famuzi bhal Cesare
Beccaria fl-ltaijja, Jeremy Bentham fl-Ingilterra u P.J.A.
von Feuerbach fil-Germanja, tlett esponenti ewlenin ta’ |-
iskola klassika flx-xjenza tal-kriminologija, ibbazaw it-
teorija taghhom ta’ delitti u pieni fuq il-kuncett ta’ deterrent
generali. Kif jillustraha Joannes Andeneus (Encyclopedia
of Crime and Justice, Vol. 2, taht il-voce Deterrence, p.
5592).

‘The central idea was that the threat of punishment should
be specified so that in the mind of the potential lawbreaker
the fear of punishment would outweigh the temptation to
commit the crime. The penalty should be fixed by law in
proportion to the gravity of the offence’.

Dawn l-istudjuzi, pero’, rarament ikkonsidraw |-aspett tal-
effetti morali tal-ligi kriminali mentri effettivament dan I-
aspett huwa wiehed minn dawk importanti billi [-ligi
kriminali mhix biss skala ta’ delitti u pieni fsens astratt
izda hija essenzjalment espressjoni tad-disapprovazzjoni
tas-socjeta’ ghal ¢certa imgiba. Fis-seklu li ghadda, pero’, u
fl-ewwel parti ta’ dan, spikkat I-importanza ta’ dak li hu
komunement maghruf bhala “treatment and rehabilitation”
ta’ min ikun kiser il-ligi. F’'dan il-process, sfortunatament,
kien hemm ukoll min beda jemmen Ili I-element tad-
deterrent huwa ineffikaci, anki jekk effittivament ebda
sistema legali ma abbandunat il-kuncett tad-deterrent
bhala wiehed mill-aspetti inerenti ghal piena bhala
deterrent rega’ beda jigi studjat u ricerkat u fil-fatt ilium

hemm I-iskola neo-klassika fix-xjenza kriminologika li
taghti importanza ghall-aspett tad-deterrent ghalkemm fi-
ebda hin ma gie accettat li huwa sewwa li jinghataw
sentenzi ezemplari li aktar milli jistghu jservu bhala
deterrent ghal haddiehor, ghandhom effett li jikkastigaw
lill-hati b’Certa severita’ li taht kull ¢irkostanza ma tistax
hlief tigi konsidrata eccessiva precizament ghax trid
isservi ta’ ezempju ghal haddiehor. In realta’, is-servita’
tal-piena ghal dak li huwa deterrent, hija espressa fil-
mizura ta’ piena i tistabbilixxi I-ligi stess, fejn hemm
minimu u massimu, dan gieghed hemm biex il-Qorti tuza
u tkejjel il-gudizzju taghha tenut kont tal-fattispecjj u
gravita’ partikolari tal-kaz, tac-¢irkostanzi relativi ghall-hati,
u ta’ fatturi u ¢irkostanzi ohra li fix-xjenza kriminologika u
dik ta’ penologija huma accettati bhala li ghandhom
jindirrizaw lill-Qorti tiddeciedi kif ghandha tittratta ma’ I-
individwu i jkun instab hat!l. ll-piena, pero’ m ‘ghandhiex
tkun mizurata b ‘mod illi I-hati jhallas b’piena akbar biex
iservi ta’ ezempju ghal haddiehor.

l1li, inoltre, jigi puntwalizzat li fdan il-kaz I-esponent mhux
biss rregistra ammissjoni, meta hardet il-kontro-ordni,
ossija fil-mument li huwa kien mgharraf bit-totalita’ kollha
tal-provi |li ghandha fil-konfront tieghu |-prosekuzzjoni
stante li f'dan il-pajjiz ghad ma jezisti ebda obbligu ta
“disclosure” (sic), izda inoltre ghamel perjodu ta’ ferm
aktar minn sena taht arrest preventiv. Huwa ghalhekk
ukoll li jidher li huwa zball ir-riferenza li d-difiza stiednet
lill-ewwel Qorti tikkundanna lill-esponent ghal piena
karcerarja ta’ sitt xhur. U dana apparti |-fatt li bil-konkors
tal-pieni I-minimu huwa ta’ tmien (8) xhur. Tabilhaqq
huwa pacifiku li, fil-kaz meta I-ordni tal-Avukat Generali
tkun li I-kaz jigi ttrattat mill-Qorti Kriminali xorta wahda ssir
iI-kumpilazzjoni kollha. Kwindi I-ammissjoni tal-esponent
saret fwaqtha u intiza sabiex il-pro¢ess ma jigix dilungat.

Di piu’ ma saret ebda riferenza ghall-fatt li dan il-kaz
jirrisali ghal sitt snin ilu u dana I-fattur, fl-umli fehma tal-
esponent, ukoll ghandu jin¢idi fuq il-piena. Ukoll huwa
evidenti li fl-ikkalibrar tal-piena I-kuncetti tal-assorbiment u
tal-konkors formali tar-reati u tal-pieni gie skartat jekk
mhux addirittura minsi.

llli, inoltre, langas ma ghandu |-esponent jigi punit ghaliex
f'dan il-kaz ma kienx applikabbli I-Artikolu 29 tal-Kap 9
benche li mhuwiex c¢ar jekk dan huwiex il-kaz. Li huwa car
huwa pero’ li ghall-ewwei Qorti I-akbar attenwant huwa |-
Artikoiu 29 tal-Kap 101.

Ikkonsidrat

Li fdan Il-appell il-htija tal-appellant mhix qged tigi
kontestata u ghalhekk l-appell huwa dwar il-‘quantum’ tal-
piena biss. Fil-fatt l-aggravju huwa wiehed u d-diversi
paragrafi huma aspetti differenti tal-istess aggravju. Fil-
gosor |-aggravju jingasam fdawn il-punti (a) it-tqabbil ma’
sentenzi ohrajn; (b) l-istadju meta saret I-ammissjoni; (¢)
il-progress li ghamel I-appellant; (d) l-applikazzjoni tal-
artikolu 17(b) u 17(h) tal-Kap 9; (e) l-artikolu 29 tal-Kap
101 u l-artikolu korrispondenti ghalih fil-Kap 31 (f) it-tul tal-
proceduri.

II-Fatti

[I-Qorti grat il-process kollu — inkluzi x'qalu x-xhieda diretti,
kemm membri tal-Pulizija kif ukoll persuni ohrajn mill-
pubbliku, ir-rapport tal-Probation Officer, u r-rapporti tal-
esperti mahturin mill-Qorti waqt l-inkjesta. Mix-xhieda ta’
Paul Caruana Turner jirrizulta li I-ispac¢c¢jar sar aktar minn
darba (ara fol 135).

Bhala fatt jirizulta li l-ispacc¢jar sar aktar minn darba u |-
ammonti misjubin kienu 90.02 gramma tal-cannabis
b’purita’ ta’ 7.3% u 199 pillola ecstasy. Jezisti I-
assorbiment fis-sens li l-imputazzjoni (b) hija assorbita fl-
imputazzjoni (a) u l-imputazzjoni (d) hija assorbita fl-
imputazzjoni (¢).

L-ewwelnett intgal kemm-il darba li Qorti tal-Appell
m’ghandhiex tiddisturba sentenza moghtija mill-Ewwel
Qorti sakemm din tkun fil-parametri tal-Ligi u mhux xi
wahda sproporzjonata. |l-Qrati Maltin galu wkoll i I-
paraguni bejn kaz u iehor huma odjuzi u li kull kaz ghandu
storja ghaliha. U li I-gudizzju ahhari hu aktar arti milli

xjenza. Hawn il-Qorti tirreferi ghal dak li ntqal fis-sentenza
‘Ir-Repubblika ta’ Malta vs Carmen Butler et’ de¢iza mill-
Qorti tal-Appell Superjuri fis-26 ta’ Frar 2009 ghaliex din
Is-silta hija espozizzjoni ¢ara ta’ dawn iz-zewg principji
fdaqqa:

‘8. Fil-verita’, dawn il-prin¢ipji huma rifless tal-prin¢ipju
I- iehor li meta jkun hemm sentenza li tigi appellata mill-
hati, il-Qorti tal-Appell Kriminali, bhala regola, ma
tiddisturbax il-piena erogata mill-ewwel gorti sakemm
dik il-piena ma tkunx manifestament sproporzjonata jew
sakemm ma jirrizultax li [-ewwel qorti tkun naqgset milli
taghti importanza lil xi aspett partikolari tal-kaz (u
anke, possibilment, lil xi ¢irkostanza sussegwenti ghas-
sentenza

ta’ l-ewwel gorti) li kien jincidi b’ mod partikolari
fuq il-piena. S’ intendi, kif diga® nghad, “sentencing
is an art rather than a science” u wiehed ma jistax
jippretendi  xi precizjoni matematika jew identita’
perfetta fit-tgabbil tal-fatti ta’ kaz ma’ iehor jew tal-
piena erogata f° kaz ma’ dik erogata f° kaz iehor.

I-Qorti grat ukoll b’attenzjoni s-sentenza moghtija mill-
Qorti tal-Magistrati (Malta) Bhala Qorti ta’ Gudikatura
Kriminali fit-23 ta’ Frar 2012 fejn intgal hekk:

‘Taht il-Ligijiet tad-droga , l-akbar attenwant jinkiseb ‘ex
lege’ bl-applikazzjoni tal-artikolu 29 tal-Kap 101 tal-Ligijiet
ta’ Malta, artikolu li hawn mhux applikabbli. Frankament
din il-Qorti ma tistax tifhem ghala, a kontrarju ta’ kawzi
ohra simili, ghandha tittratta mal-imputat b’'mod aktar
agevoli.’ (fol 416)

F’'din is-sentenza m’hawn imkien imsemmijin xi sentenzi
ohra Db’isem specifiku moghtija mill-istess Qorti  kif
preseduta. 1l-Qorti tinterpreta |-ahhar sentenza tas-silta
bhala sforz biex il-Qorti tipprova timxi ma’ sentenzi ohra li
kienet tat gabel u rragunat li ma kienx hemm xi raguni
soda biex f'dan il-kaz timxi mod iehor.

[I-Qorti ma jidhrilniex li ghandha telabora aktar fuq il-
kwistjoni ta’ tqabbil bejn sentenza u ohra.

L-Istadju li fih saret -ammissjoni

Dwar it-tieni punt — meta saret l-ammissjoni — mis-
sentenza jirrizulta li [-Qorti tal-Magistrati tat piz ghall-fatt li
l-appellant kellu d-dritt li jirregistra l-ammissjoni wara I-
hrug tal-kontro-ordni.  (ara fol 416). Ma jirrizulta minn
imkien i [-Qorti injorat din l-ammissjoni hija u tiddeciedi I-
quantum tal-piena.

[I-Progress tal-Appellant

Dwar it-tielet punt — il-progress li ghamel I-appellant matul
il-proceduri — |-appellant jissottometti li huwa ghamel aktar
minn ‘Certu progress’. IlI-Qorti grat b’attenzjoni r-rapport
tal-Probation Officer u gisitu mill-aspetti kollha. Hija hasra
li ma kompliex jistudja kif kien behsiebu jaghmel —ara fol
384 — u dan minhabba t-tghajjir minn shabu wara li ismu
deher fil-gazzetti. L-appellant ghandu s-support tal-
familja u I-ghajnuna li sab mill-professjonisti gewwa I-
istruttura tal-Facilita’ Korrettiva ta’ Kordin, skont ma
gal I-appellant innifsu, kienu kruc¢jali sabiex jaghmel
progress. L-enfasi hawn huwa tal-Qorti li tifthem kemm |-
ghajnuna tal-familja hija dejjem indispensabbli u fil-kaz
tad-drogi din I-ghajnuna tiswa mitglu deheb. Izda I-Qorti
hasset li ghandha ssemmi wkoll ir-rikonoxximent ta’ dan
iz-zaghzugh ghall-ghajnuna li r¢ieva mill-professjonisti fil-
Facilita’ Korrettiva ta’ Kordin ghaliex dan huwa aspett
pozittiv dwar il-hdima li tista’ ssir f'din I-istituzzjoni.

Imma |-Ewwel Qorti ma nagsitx li tikkummenta dwar dan I-
aspett ukoll. U wiehed ghandu jzomm f'mohhu li huwa
fil-gudizzju ta’ min jaghti s-sentenza kemm ghandu
jaghti kaz ta’ dan l-aspett. Fi ftit kliem, dan mhux xi
dritt ghal tnaqqis bhalma wiehed ghandu jgawdi minn
ammissjoni bikrija jew mill-artikolu 29 tal-Kap 101.
Anzi gieli inghad — bhalma jidher minn wahda mis-
sentenzi kkwotati mill-appellant stess — li I-Qorti tal-Appell
Kriminali zammet quddiem ghajnejha I-hsara li tkun saret
lis-soc¢jeta’. Qed issir referenza ghas-sentenza ‘ll-
Pulizija versus Mark Mifsud’ tas-6 ta’ Dicembru, 2002
kkwotata aktar ‘il fuq fejn din il-Qorti ghamlet enfasi fejn

jidhru kliem stampati b’ittri grassi. Mill-istess sentenza I-
Qorti ged tislet dan li gej:

‘Jaghmel Zball min jahseb i jista' jisforza idejn il-qorti billi
jammetti wara li jkun temm xi kors ta' riabilitazzjoni jew
kiseb impieg (bhalma huwa I-kaz tal-appellant tas-
sentenza citata), spec¢jalment f'kazijiet ta' traffikar ta' droga
fejn  il-piena ta' prigunerija  hija  obbligatorja.’

|Izda fuq kollox, mill-kliem tas-sentenza ma jidhirx li I-
ewwel Qorti injorat dan l-aspett ghal kollox ghaliex dan I-
aspett semmietu. Li ma haditx in konsiderazzjoni b’mod
¢ar kien l-artikolu 29 tal-Kap 101. Fil-kaz tal-ahhar kellha
ragun ghax ma kienx applikabbli. .

L-assorbiment

Fis-sentenza mhux imsemmija b’mod espli¢itu I-artikolu
17(b) u 17(h) tal-Kap 9. Din il-Qorti ser tikkonsidra dawn
iz-zewq artikoli fid-decide minhabba, li kif diga’ kien
spjegat |-imputazzjoni (b) hija assorbita fl-imputazzjoni (a)
u l-imputazzjoni (d) hija assorbita fl-imputazzjoni (¢).
Biss hemm ukoll I-applikazzjoni tal-artikolu 17(b).

L-artikolu 29 tal-Kap 101 u l-artikolu korrispondenti
ghalih taht il-Kap 31.

L-appellant jissottometti li huwa gie qgisu ‘ppenalizzat’ mill-
Qorti ghax ma setax jibbenefika minn dan l-artikolu. Bir-
rispett kollu, il-Qorti gharblet is-sentenza sew u ms sabitx
din il-penalizzazzjoni. Kulma galet il-Qorti tal-Magistrati
huwa li dan l-artikolu huwa l-akbar ‘attenwant’. Fil-fatt
harsa lejn dan l-artikolu tindika nzul sa zewq gradi waqt li
I-piena pekunjarja tonqos b’terz jew nofs. Ezercizzju ta’
kif il-piena tista’ tonqos wara ezami tal-artikolu 31 tal-Kap
9 turi kif il-piena tinzel drastikament. Dwar il-piena
pekunjarja, tnaqqis b’terz minn multa ta’, biex jinghata
ezempju, ta’ 9000 Ewro, jekk tonqos bin-nofs issir 4500
Ewro u jekk b’terz issir 6000 Ewro. Ghalhekk I-Ewwel
Qorti kellha radun tqis l-applikazzjoni tal-artikolu 29 bhala
l-akbar attenwant. Min-naha I-ohra din il-Qorti ged ti¢had
dik il-parti tal-appell fejn kien sottomess li I-appellant sofra

Pagna 11 minn 13
Qrati tal-Gustizzja



Kopja Informali ta' Sentenza

xi penalizzazzjoni ghaliex ma kienx japplika l-artikolu 29
tal-Kap 101.

[t-Tul tal-proc¢eduri

[l-pro¢eduri twalu xi ftit ghal diversiizda daqga kien : fost
dawn talba min-naha tad-difiza sabiex tkun deciza kawza
ohra (ara fol 222), xi espert ma kienx espleta |-inkarigu
moghti lilu, I-ufficjal prosekutur kien impenjat b’xoghol
iehor jew kien indispost, dagga deher I-avukat difensur u
ma deherx |-imputat, daqga I-imputat mhux assistit, rikorsi
tal-avukat generali skont I-artikolu 432 tal-Kap 9, talba
ghal smigh mill-gdid ta’ xhieda li jkunu diga’ xehdu u ma
jkollhomx xi jzidu, apparat tar-recording li ma jkunx
jirrekordja, u differiment biex isir il-pre-sentencing report.
Kien hemm mument meta |-Qorti nsistiet biex jinstemghu
x-xhieda l-ohra kollha li kien fadal u ¢ahdet talba ghal
differiment. [lI-Prosekuzzjoni ghalqet il-provi taghha fil-25
ta’ Awwissu 2009. Id-difiza ghalqget il-provi taghha fit-8 ta’
Novembru 2011. Is-sentenza nghatat tliet xhur u nofs
wara li zgur mhux xi tul taz-zmien meta tqis li |-process
kien diga’ fih 413 il-pagina. Il-process beda fis-7 t'April,
2006. Zgur li I-Qorti ghamlet minn kollox biex thaffef
il-process izda jidher li I-affarjiet ikkomplikaw ruhhom
meta kien hemm ukoll bidla tal-Prosekutur fl-ufficju
tal-Avukat Generali. Meta jitgies kollox, ma kienx hemm
xi dewmien esagerat. Jekk il-Prosekuzzjoni setghet
ghalget il-provi gabel, meta mbaghad saret |-ammissjoni
mill-appellant, ma kienx hemm ghalfejn jghaddu sentejn u
xahrejn biex jinghalqu I-provi tad-difiza. Biss ser taghti
kaz ta’ din is-sottomissjoni b’mod limitat.

Decide

[I-Qorti qged tilga’ l-appell fdik il-parti tieghu fejn
jissottometti li [-Qorti tal-Magistrati ma semmietx i
applikat l-artikolu 17(h) tal-Kap 9 u b’mod limitat hafna
dwar dik il-parti fejn irrefera ghat-tul taz-zmien li ha I-
process. Qeghda tgis l-ammont ta’ pilloli ecstasy
msemmija u li t-traffikar tal-cannabis kien mifrux ghal ¢ertu

zmien. Ghalhekk ged tirriforma s-sentenza moghtija fit-23
ta’ Frar 2012 fl-ismijiet ‘ll-Pulizija kontra Leo Borg’ billi
waqt li ged tikkonfermaha f'dik il-parti tas-sentenza fejn il-
Qorti tal-Magistrati sabitu hati tal-imputazzjonijiet kollha
dedotti kontrih u fejn ordnat il-hlas tal-ispejjez peritali ai
termini tal-artikolu 533 tal-Kap 9, u fejn ordnat id-
distruzzjoni tad-droga u tas-samsung KA166.2006 (mobile
Samsung) IMMA MHUX tal-vettura appartenenti ghal
Kristen Mifsud u d-dokumenti personali tal-appellant u ged
tirrevokaha u tibdilha fdik il-parti fejn ikkundannatu ghal
piena ta’ tliet snin prigunerija u ghall-nlas ta’ multa ta’
€3000 u minflok qed tikkundannah ghal piena ta’
prigunerija ta’ sentejn u seba’ xhur u ghall-hlas ta’ multa
ta’ €2500. Il-multa tista’ tithallas fi zmien 30 xahar mid-
data tas-sentenza. l|z-zmien li l-appellant ghadda jghaddi
taht arrest preventiv ghandu jitnaggas mill-piena.

[I-Qorti ged tirrakkomanda lid-Direttur tal-Fagcilita’

Korrettiva ta’ Kordin sabiex kemm jista’ jkun malajr I-
appellant ikompli r-riabilitazzjoni tieghu.

< Sentenza Finali >

